
Señoras e señores 

 

 Correspóndeme realizar unha grata tarefa: encomiar aos 

premiados na convocatoria deste ano, a vixésima, dos premios Luís 

Pena Novo. A única dificultade é evitar a interminable lectura dos 

seus amplos méritos, sen que o inevitable resumo deixe ocultos as 

súas relevantes traxectorias. Pois todos eles destacaron na defensa 

da nosa lingua na súa tarefa na administración pública. 

 

 Seguindo a orde que figura no acta do xurado, que non indica 

precedencia ou diferenciación algunha, referireime en primeiro 

lugar ao profesor doutor Jorge Mira Pérez. Catedrático de Electro-

magnetismo e a día de hoxe Director do Departamento de Física 

Aplicada, é unha figura moi coñecida pola sua tarefa de divulga-

ción da ciencia, sempre nas "Fronteiras das Ciencias e das Tecnolo-

xías", e sempre en galego. Declarábase "galego falante nado nunha 

vila dá Costa dá Morte" [Baio, concretamente] na campaña «En 

galego tamén se fai Ciencia» promovida pola Comisión 

Interuniversitaria de Política Lingüística haxa polo 2010. A súa 

importancia mediática como colaborador científico en televisión, 

radio e prensa é verdaderamente ampla; e precísase unha visión 

holística para que a labor divulgadora teña alcance e penetración. A 

súa capacidade de conectar cos máis xóvenes é a marca dun valioso 

e útil divulgador. Director do Premio Fonseca de divulgación 

científica, ao amparo do Programa Conciencia, paseou por Galicia a 

grandes científicos; e é paradigmático que xusto un deles, Stephen 

Hawking, non ten apuro en aparecer na serie televisiva dunha chea 

de científicos frikis que hoxe é moi popular entre a xente xoven. 

Lemos estes días que Marvin Minsky, considerado o pai da IA, 

presume de haberlle suxerido en 1968 a Stanley Kubrick melloras 

no aspecto do supercomputador HAL, da película 2001: unha odisea 

do espazo; pero non explica que non foi quen de preveer a 

disminución do tamaño dos ordenadores, grazas os avances en 

electromagnetísmo e materiais, que permitiron un brutal 

incremento na capacidade de almacenamiento e proceso. Iso é un 

exemplo dos riscos de expoñer os avances científicos, mentras a 

vertiginosa velocidade avanzan os coñecementos e os seus 

aplicacions tecnolóxicas. A defensa do noso idioma na súa 

actividade docente, divulgativa e profesional, e o seu compromiso 

persoal a favor da nosa lingua nas múltiples accións culturais e 

científicas que organiza, son razons dabondo para engadirlle este 

premio aos que xa recibiu o doutor Mira. 

 

 O Colexio Oficial de Traballo Social de Galicia (COTSG) é a 

entidade que representa a un amplo colectivo profesional en Galicia 

que traballa cotidinamente para procurar a equidad e a igualdade 

social, sendo en numerosas ocasións o enlace coas persoas máis 

desfavorecidas e vulnerables da sociedade. Unha profesión 

merecedora de recoñecemento polo seu labor, que fala o idioma nai 

da cidadanía, das persoas dependentes, das persoas excluídas, de 

moitos colectivos desfavorecidos. Percibimos todos que una das 

características da situación económica actual é o fomento da 

desigualdade; incluso aprendemos un nome, Thomas Piketty, o dun 

economista francés que publicou un groso libro co provocador 

título O Capital no século XXI. Asegura que durante o periodo 1993-

2000 (a época Clinton), o 45% da riqueza creada en EEUU foi a 

parar ao 1% da poboación, unha porcentaxe que subiu durante o 

periodo 2001-2008 (era Bush) ao 65%, alcanzando o 95% desde 

entón (era Obama). Segundo un estudo de Oxfam Intermón, España 

é o país europeo con máis desigualdades e sitúase só por detrás de 

Letonia; constata que os 20 españois máis ricos acumulan unha 

fortuna equivalente á renda do 20% das persoas máis pobres e que 

si a tendencia continúa, para o ano 2025, o 20% dos españois máis 

ricos poderían gañar de media 18 veces máis que o 20% máis pobre. 

Engadamos outro dato: segundo o IGE, a poboación de máis de 65 

na Comunidade galega está no 23,1% e chegará ao 26,9% dentro de 

10 anos (por certo, a poboación máis envellecida é a de Pontevedra, 

cun 29,6% de 65 ou máis anos e unha previsión de ascender ao 

32,5% en 2023). Esta evolución das sociedades implica novos retos 

para o traballo social na planificación de políticas sociais polo 

surgimiento de novos procesos de exclusión social, violencia, 

repuntes na pobreza, …; novas necesidades sociais que requiren de 

innovación profesional e académica desde un enfoque inclusivo 

dentro da sociedade da información e o coñecemento. 

 O Colexio Oficial de Traballo Social de Galicia apostou, fai 

anos, pola utilización do galego como única lingua vehícular do 

Colexio, que usa nas comunicacións tanto internas como externas, 

así como na organización e no desenvolvimiento da formación 

continua entre os colexiados. Co seu exemplo, amplíase o abanico 

de sectores que utilizan a lingua, supoñendo un gran acicate 

impulsor do galego na sociedade. 

 

 A maxistrada Dalila Dopazo Branco é unha xuíz que exerciu a 

xurisdición en Cangas do Morrazo, Vigo, Amposta (Tarragona), 

Caldas de Reis, e xa coa categoría de maxistrada, en Santa Coloma 

de Gramenet (Barcelona) e actualmente en Lugo. Especialista en 

Dereito Civil de Galicia, destacan as suas numerosísimas 

publicacións na Revista Xurídica Galega (REXURGA) en materia de 

dereito de familia e sucesións, asi como os seus estudos transversais 

sobre igualdade de xénero e non discriminación, e tamén sobre 

dereitos lingüísticos. Lendo o Real Decreto de 2009 no cal é 

promovida a maxistrada, decateime que formaba parte do 80% 

feminino desa promoción. Un dato que é coherente con absoluta 

maioritaria presenza feminina nas aulas de Dereito desde fai varias 

décadas, pero que non se visualiza aínda na cúpula xudicial. 

 Como membro fundador da Irmandade Xurídica Galega, 

traballa para conseguir que a oficialidade lingüística do galego sexa 

unha opción real no campo da Administración de Xustiza e no 

tráfico xurídico no noso País, e que se garanta o seu uso normal de 

acordo á realidade social. Non debería volver ocorrer aquel diálogo 

do xuíz con unha vendedora de peixe no muro «¿Y el navajazo fue 

en la reyerta? .– Non señor, foille un pouco mais arriba.» A lingua e 

a lóxica son as ferramentas básicas do dereito, segundo recorda a 

cita de Jeremy Bentham, pai do utilitarismo: «¡Oh, ti, lóxica!, nada 

gardiá do templo da ciencia, vítima de caprichosos destinos, 

condenada a ser droga de pedantes, ti, ven en axuda do teu señor: a 

lei.» A lei dedicou Dalila Dopazo o seu traballo como maxistrada, 

desenvolto sempre en galego (implicada ata co catalán nas súas 

dúas estadías en Catalunya) e toda a súa obra científica publicada 

nel, sinal inequívoco do seu compromiso coa lingua e a intención de 

vivir con normalidade en galego. Iso é o que este premio vén 

recoñecer. 

 

 Remato pedindo de antemán desculpas aos premiados polos 

esquecementos que poidan atopar nestas palabras; pero lles 

garantízo, señoras e señores, que eles amplían con todo mérito a 

lista de nomes recoñecidos polos Premios Peña Novo. Parabéns. 


